
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-35° செல்சியஸ் ஆகவும், குறைந்தபட்ச வெப்பநிலை 25° செல்சியஸ் ஆகவும் பதிவானது. மேலும் மழை பெறப்பட்டது. 

குறுஞ்செய்தி :
மாவட்டத்தின் ஒரு சில இடங்களில் செப்டம்பர் 14 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 35°-36° செல்சியஸ் ஆகவும், குறைந்தபட்ச வெப்பநிலையானது 24°-25° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 16 முதல் 24 கி.மீ வேகத்தில், தென்மேற்கு திசையிலிருந்து காற்று வீசக்கூடும். 

பொது ஆலோசனை: 
விவசாயம் :
மானாவாரி நிலங்களில் கரும்பு, காய்கறிகள் சாகுபடி செய்யும் விவசாயிகள் சாகுபடி செய்யும் நிலத்தில், வரிசையில் நடவு செய்ய உகந்த பயிர்களுக்கு, குறிப்பிட்ட இடைவெளியில் பார் மற்றும் சால்கள் அமைத்து சால்களின் வழியாக நீர் பாசனம் செய்ய வேண்டும். 
சால் பகுதியில் மட்டுமே ஈரப்படுத்தப்படுவதால் பாசன நீர் சிக்கனமாக பயன்படும். மழை நீர் சால்களில் தேங்கி நின்றால் எளிதில் வடிந்துவிடும். 
நீர் பற்றாக்குறை காலங்களில் ஒரு சால் விட்டு நீர் பாய்ச்சி நீரை சேமிக்கலாம். பயிர்கள் வரிசையில் அமைவதால் ஊடுபயிர் சாகுபடி செய்வது எளிது.

கால்நடை வளர்ப்பு:

மாவட்டத்தின்  ஓரு சில இடங்களில் செப்டம்பர் 11   மற்றும் 12 தேதி இடி மின்னலுடன் கூடிய லேசானது முதல் மிதமான மழை எதிர்பார்க்கப்படுவதால் வயல்களில் ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.  
இந்த காலகட்டத்தில் கால்நடைகளை  மேய்ச்சலுக்கு  வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக  கொட்டகைகளில்  கட்டி வைக்கும்படியும்  கேட்டுகொள்ளப் படுகிறார்கள்.
அடுத்த 5 நாட்களுக்கு மணிக்கு 16 முதல் 24 கி.மீ. வேகத்தில் காற்று வீசும் என எதிர்பார்க்கப்படுவதால் விவசாயிகள் கரும்பு, வாழை, பப்பாளி, கொய்யா, முருங்கை போன்ற பயிர்களுக்கு மண் அனைத்தல், முட்டுகொடுத்தல், விட்டம் கட்டுதல் போன்ற பாதுகாப்பு நடவடிக்கைகளை மேற்க்கொள்ளவும். கொடிவகை பயிர்களில் பந்தல்களில் துருபிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும். பயிர்களுக்கு மருந்து தெளிக்கும் வேலைகளை ஒத்திவைக்கவும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, உளுந்து, கால்நடை.
பருத்தி: 
நிலவும் பருவச் சூழ்நிலையில் பருத்திப் பயிரில் புள்ளிக் காய்ப்புழுக்களின் தாக்குதல் தென்படக்கூடும் இளம் புழுக்கள் பருத்தி பயிரைத் தாக்குவதால் குருத்துப் பகுதி வாடிக் காய்ந்து தொங்கும். 
மலரும் தருணத்தில் மொட்டுகளையும், பூக்களையும் தாக்கி சேதம் விளைவிக்கும். அவற்றில் ஓட்டைகள் இருக்கும். தாக்கப்பட்ட மொட்டுக்கள் மலராமலேயே விழுந்து விடும். 
பூச்சி தாக்கப்பட்ட மொட்டு, பூ ஆகியவற்றை சேகரித்து அகற்ற வேண்டும். 
இதனை கட்டுப்படுத்த ஒரு ஏக்கருக்கு 400மில்லி என்ற அளவில் பிப்ரோனில் மருந்தினை கலந்து தெளிக்கவும்.
உளுந்து: 
உளுந்து பயிரில் இலைவழி நுண்ணூட்டம் தெளிப்பது நல்ல பலன் கிடைக்கும். இலை வழி நுண்ணூட்டமாக ஒரு லிட்டர் தண்ணீரில் 40 மில்லி கிராம் என்ஏஏ மற்றும் 100 மில்லிகிராம் சாலிசெலிக் அமிலம் கலந்து பூக்கும் தருணத்தில் ஒருமுறையும் மற்றும் 15 நாட்கள் கழித்து மறுமுறையும் தெளிக்க வேண்டும். 
நெல் தரிசு பயறு வகைப் பயிர்களுக்கு ஒரு லிட்டர் தண்ணீரில் 20 கிராம்  டிஏபி, பூக்கும் தருணத்தில் ஒருமுறையும் மற்றும் 15 நாட்கள் கழித்தும் தெளிக்க வேண்டும். 
மானாவாரி மற்றும் இறவை பயிர்களுக்கு ஒரு லிட்டர் தண்ணீரில் 20 கிராம் டிஏபி அல்லது 20 கிராம் யூரியா கலந்து பூக்கும் தருணத்தில் ஒருமுறையும் மற்றும் 15 நாட்கள் கழித்தும் தெளிக்க வேண்டும்.
மருந்து தெளிக்கும் வேலைகளை, மழை இல்லாத நாட்களில் மட்டுமே மேற்கொள்ள வேண்டும்.
கால்நடை:

நிலவும் பருவச் சூழ்நிலையின் காரணமாக தங்களது வெள்ளாடு மற்றும் செம்மறி ஆடுகளை வெளிப்புற ஒட்டுண்ணிகள் தாக்க வாய்ப்பு உள்ளது. 
இவ்வகை பூச்சிகள் இருப்பதற்கான அறிகுறிகள் தென்பட்டால் வெளிப்புற ஒட்டுண்ணிகளிடம் இருந்து தங்களது கால்நடைகளைப் பாதுகாக்க ஒரு லிட்டர் தண்ணீருக்கு 2மில்லி என்ற அளவில் பூட்டாக்ஸ் மருந்தினை கலந்து ஆடுகளின் வெளிப்புற உடலில் மட்டும் பூச வேண்டும். 
கண்டிப்பாக இந்த மருந்தை உட்புறத்தில் பயன்படுத்தக் கூடாது.
